
Møtt: Janne Kristin (rektor, politisk), Guri (andre tilsette), Bjørnar (politisk), Kristine (leiar elevrådet), Aron (nestleiar elevråd), Ane (forelder), Inger (forelder), Silje (lærar), June (lærar). 
Konstituering
Skrivar: June		Leiar: Silje		Nestleiar: Inger 
Diverse saker 
FAU: 
· Skal ha møte på måndag angåande høyring av felles ungdomsskule/skulestruktur. 
· Førebudd på julefest for neste veke: gevinstar, loddsal. Jobbar med å få til Vipps. 
· Evt. sende ut melding til føresette om å ta med småpengar (litt vanskeleg å få tak i småpengar, men bør ha alternativ til Vipps). FAU informera foreldregruppene til klassene, dersom det vert nødvendig. 
· Vil få på plass eit organisasjonsnummer slik at dei kan søkje på støtte/midlar, då særleg til pengar for uteområdet. 
· Kirkeeide har skrive tilstandsrapport på barneskulebygget. Rapporten er ein foreløpig tilstandsrapport: ikkje offisiell enda. Har seinast i dag fått beskjed med Frode at det er ingen umiddelbar stengingsgrunn. 
· Garderobe utanfor kjøkken og rømmingsveg: der det er funne asbest. Ønskje om undersøking av ventilasjonsanlegg - er det mogleg at dette kan kome inn ventilasjonsanlegget på kjøkenet? 
· Ting som er på bygget er meldt vidare. 
· FAU diskutera dette vidare på måndag. 
· Janne Kristin, Helge, Frode, verneombod og tillitsvald har i dag vore på inspeksjon på VGS for å sjå; har skrive liste over kva som må til for at det skal vere aktuelt som eit skulebygg. 

Elevrådet: 
· Ingen aktive saker akkurat no, men er opptatt av ting som kan vere positivt for det sosiale for elevane: volleyball og fotballturnering før jul. Har også eit ønskje om møblar i vestibyle. Lite sitteplass der slik det er no. 
· Janne Kristin vil undersøkje med samfunnshuset og Ane sjekkar ut eit lager med bord og stolar for å finne ut om dette kan vere aktuelt. 
· Har hatt nokre sofaer der før, men det gjekk ikkje grunna mykje uro og kamp om plassar. 
· Viktig at det er lett å ta vekk/stable og kan lagrast ein plass. 
· Har gitt beskjed om ting som har blitt ordna: 
do-dør på do i gang ungdomsskulen og speglar i garderobane. 
· Opp og ned i temperatur på klasserommet. Tung luft. Det blir regulert av eit system som vaktmeister styrer. Vanskeleg å regulere varmen over heile skulebygget. Service og kvalitetssikring ein gong i året. Anlegget på ungdomsskulen er mykje eldre enn det på barneskulen. Kostbart med noko nytt. 
· Bør få til balansering av ventilasjonsanlegget. 
· Janne Kristin tek det vidare til teknisk. 
· Kan prøve å gjere noko med bruken av det: late att dører og ikkje opne vindauge. 
· Ungdomsrådet har snakka om skulesaka, men har ikkje tatt det opp skikkeleg i elevrådet. Det er prøvd, men var veldig delte meiningar og vanskar med å få ut eit synspunkt av saka.
· Mange delte meiningar; dei fleste likar ikkje forslaget om å bruke bygget til vidaregåande, og vil heller ha ein ny skule. Dei fleste er positive til å samlast på tvers av skulane (Myklebust/Åheim). 
· Vil prøve å ta det opp på nytt ved at alle får kome med si meining/sjå vekk ifrå felles standpunkt. 
· Frå Janne Kristin: VGS - må ha fire gode klasserom for å få plass til alle elevane. Spesialrom som kunst og handverk, sløydsal og musikk må framleis vere på Myklebust. Masse smårom på VGS, det er positivt. 
Bjørnar:
· Arbeidsmiljøutvalsmøte. Trafikktryggingsplan – vil ikkje at denne skal fjernast før det blir gjort noko fysisk (snakk om å fjerne frå politisk prioriteringsliste). Har blitt meir trafikk av elevar over vegen etter at Prix opna tidlegare. Også ubehageleg å komme køyrande om morgonen når elevar går opp til skulen. 
· Guri: også problematisk at foreldre køyre opp ungar og slepp av utanfor skulen. 
Frå foreldre kjem det at dei ikkje vil sleppe av ungane ned med vegen, og det er ikkje tilrettelagt for å gjere det på ein betre måte. Må bli ein betre flyt generelt. 
· Også eit veldig skummelt område med parkeringsplass/barnehage. Ofte skumle situasjonar, særleg om morgonen. 
· Elevar som ikkje kjem med buss blir ikkje fullt opp dersom dei ikkje er der når bussane kjem. 
· Trafikkbiletet passar ikkje til bygg og ferdsel av elevar/føresette/tilsette. 
· Folk som kan faget må kome å lage ein plan for det. 
· Merk vegen – det bør vere mogleg å få gjort ganske fort. 
· Evt. ta det opp på spørjetime i kommunestyret. FAU vil ha møte med teknisk etat. 
Janne Kristin/personalet:
· Kjekk elevgruppe og eit godt personale med god kompetanse på fag. Eit flott elevråd som får ting gjort. 
· Leverte bra på nasjonale prøver, på snittet eller over snittet på det meste. Har sett gjennom resultat i team og sett inn tiltak der det trengs. 
· Jobbar med tverrfaglede dagar. Ein del av kunnskapsløftet 2020. Barneskulen: fangstdagar tidlegare i haust. Ungdomsskulen: berekraft, etter jul. Juleverkstad med felles grautservering. 
· Litt utfrodringar også. Dører som manglar skilt, småting som skjer langs med, litt herverk. 
· Elevundersøking blir gjennomført no: får vite litt om kva elevane meiner sjølv om skulen og miljøet her. 
Anna: 
· Høyring frå skule. Frist 6 veker. 
· Tilsette på Myklebust, bortsett frå leiinga, har ikkje restriksjonar på eigne meiningar om skulesituasjonen. 

Neste møte: februar/mars. Møte klokka 18.00 passar for alle. 
